
23 मार्च, 2018 को उत्‍तरार्थ
विषय: पीएमएफबीवाई का कार्यान्वयन
3232. श्री के॰ आर॰ अर्जुननः 
क्या कृषि एवं किसान कल्याण मंत्री यह बताने की कृपा करेंगे किः
(क) क्या यह सच है कि प्रधान मंत्री फसल बीमा योजना (पीएमएफबीवाई) के कार्यान्वयन में तेज़ी लाने हेतु पेशेवरों के दल को गठित किया जाएगा;

(ख) यदि हां, तो तत्संबंधी ब्यौरा क्या है;

(ग) क्या यह भी सच है कि सरकार 2018-19 में इस योजना के तहत फसल क्षेत्रफल में 50 प्रतिशत तक की बढ़ोतरी करने पर विचार कर रही है; और
(घ) यदि हां, तो तत्संबंधी ब्यौरा क्या है?

उत्‍तर
कृषि एवं किसान कल्‍याण मंत्रालय में राज्‍य मंत्री (श्री परषोत्‍तम रूपाला)
(क) एवं (ख) : जी हां। प्रधानमंत्री फसल बीमा योजना (पीएमएफबीवाई) के कार्यान्‍वयन में तेजी लाने के लिए सरकार ने भारतीय साधारण बीमा निगम (जीआईसी) से व्‍यवसाय दल की मदद से तकनीकी सहायता इकाई की स्‍थापना की है, जिसे समय-समय पर आवश्‍यकता अनुसार सुदृढ़ किया जाता है।
(ग) एवं (घ) : जी हां। सरकार ने वर्ष 2018-19 तक सकल फसलित क्षेत्र की 50 प्रतिशत कवरेज का लक्ष्‍य निर्धारित किया है, जिसके लिए राज्‍य सरकारों को अधिक फसलों एवं क्षेत्रों को अधिसूचित करने और गैर ऋणी किसानों का कवरेज बढ़ाने के लिए कहा गया है।  

